
Ordinantzia de su Responsabile Técnicu

Numeru 1 de su 11-07-23

Ogetu: Ordinantzia de regulamentatzione de sa tzirculatzione istradale.
Istitutzione proibitzione de pasida permanente in bia de S. Sebastianu

SU RESPONSABILE DE S'UFITZIU TECNICU

Bida sa deliberatzione de sa Giunta comunale n° 36 de su 11/05/2023

Bidu chi sa Bia de Emilio Lussu e sa Bia de Santu Sebastianu resurtant is Unicos caminos
idoneos a cunsentire su traficu in ambos is ghetos de martza;

Atzertadu chi sa setzione istradale de Bia de Santu Sebastianu est reduida e non cunsentit
su passagiu de is veiculos in seguridade casumai bi siant veiculos parchegiados;

Cunsideradu duncas netzessariu e pretzisu, pro more de garantire sa seguresa publica de is
persones, istituire una proibitzione de firmada in totu e is duos is ghetos de martza dae ora de
00:00 a ora de is 24:00, in su tretu de bia Santu Sebastianu, mégius evidentziadu in sa
planimetria unida a su presente autu.

Remonadu su decretu sindacale n. 8 de su 01/07/2023 chi pro mesu de cussu est istadu
numenadu responsabile de s'ufitziu técnicu, cun atributzione de is funtziones relativas a
s'adotzione de is atos cunforma a s'art.107 de su T.U.E.L. etotu;

Rilevada, duncas, sa cumpeténtzia sua pro s'adotzione de su presente providimentu;

Bidos:
O Is artt. 5 e 7 de su D.Igs. n. 285 de su 30.04.1992 s.m.i., Cdodighe de s’Istrada Nou, su
regulamentu suo de atuatzione e esecutzione, D.P.R. 495/92 de su 16.12.1992 e s.m.i.;
O s'articulu 107 de su D.Igs. n. 267/2000;
ORDINAT
s'istitutzione de sa proibitzione de pasida, dae is oras 00:00 a is oras 24:00, subra in ambos

is costados de su tretu de bia de santu Sebastianu gasi comente evidentziadu in sa
planimetria alligongiada.

INFORMAT

A norma de s'art. 3 comma 4 de sa Lege 241/90 e s.m.is., s'avertet chi cuntra sa presente

ordinantzia, in aplicatzione de su Decretu Legislativu 104/2010, chie si siat bi téngiat interessu



at a podere ricurrere pro incumpeténtzia, pro etzessu de poddere o pro violatzione de lege,
intro 60 dies dae sa publicatzione e/o dae sa notifica, a su Tribunale Amministrativu Regionale
de sa Sardigna. Opuru, isceti pro motivos de legitimidade, a su Presidente de sa Republica
intro 120 dies dae sa publicatzione. In relatzione a su dispostu de s'art. 37, comma 3 de su
Decretu Legislativu n. 285/1992, semper in su términe de 60 dies dae sa publicatzione e/o dae
sa notifica, at a podere essere presentadu ricursu, chie si siat téngiat interessu a s'apositzione
de sa signalética, in reatzione a sa natura de is signales postos, a su Ministeru de is
Infrastruturas e Trasportos, segundu sa protzedura previdida dae s'articulu 74 de su D.P.R. N.
495/1992.

Cunforma a sa L. 241/1990 e s.m.i. s'informat chi su protzedimentu est de cumpeténtzia de su
Setore de s'Ufitziu Técnicu de su Comunu de Armungia. Copia originale de su documentu est
arrimada acanta su Comunu de Armungia, ue podet eéssere bisionada o ue podet essere
recherta un copia.

Su mancadu rispetu de is obrigos e proibitziones disciplinadas a sa presente ordinantzia at a
cumportare s'aplicatzione de is santziones prevididas dae su Decretu Legislativu n. 285/1992
e s.m.i.

Is Ufitziales e is Agentes de Politzia Istradale, in cunsideru de s'articulu 12 de su C.d.S. sunt
incarrigados de vigilare subra s'osservantzia de sa presente ordinantzia.

DISPONET

Chi a sa presente ordinantzia siat donada publitzidade adeguada in is formas e in is
términes de Lege in s'Albu Pretoriu de su Comunu de Armungia 15 dies de sighidu e
béngiat in prus trasmitida pro cumpeténtzia a:

Prefetura de Casteddu;

Cumandu Istatzione Carabineris de Armungia;

Cumandu Istatzione Corpu Forestale de Pauli Gerrei;

Cumandu de Politzia Locale de s'Unione de is Comunos de su Gerrei.

SU RESPONSABILE DE S'UFITZIU
TECNICU
F.du Deiana Giovanni



